
4. 5. Kap.
611
Ephesialaǯaidi.






27 alletge saje adde bærgalakki.

28 Gutte suoladi, ellus šat æmbo suoladekku, mutto buorebun adnus son duogjot, ja dakkus son buorre dujid gieđaidesguim, vai anaši sigjidi juoǥadet, guđek darbašest læk.

29 Ellusek guocca saǥak din njalmest erit vulggu, mutto daggar saǥak, mak darbašlaš bajasrakadussan dokkijek, atte armo sigjidi dak addek, guđek gullek;

30 ja allet Ibmel dam basse vuoiŋ moraštatte, gæin di nanosvuottan oaǯǯom læppet lonastussadek bæivvai.

31 Lekkus buok bačavuotta ja hoappovuotta ja suttovuotta ja bišškom ja bilkedæbme gukken din lut erit oftanaǥa buok bahhavuođain.

32 Mutto lækket buorredattolaǯak gutteg guimidædek vuosstai, vaimolađđasak, atte andagassi di addebættet gutteg guimidassadek, nuftgo maida Ibmel digjidi andagassi addam læ Kristus sist.



5. Kapittal.




1 Doarredækket damditti Ibmel luodaid, nuftgo rakis manak,

2 ja vagjolækket rakisvuođa sist, nuftgo maida Kristus rakisvuođastes min ani, ja ješječas dokko min audast addi addaldakkan, ja njuovvamoafferen, Ibmeli njalgga hagjan.

3 Mutto furušæbme ja buok buttesmættomvuotta daihe hanesvuot ellusek dak vela din gasski bægotuvvu, nuftgo basse olbmuidi hæivolaš læ,

4 æi gudnetes mænok, æi arvotes saǥak daihe

